
而後知人情必諳練而後熟若臨事不熟驟然斷決恐未

盡善旣行之後覺其非而欲改之妨事已多前者令皇太

子躬聽朝臣啟事練習國政恐聽覽之際處置或有未當

自今後政事啟于東宮者卿等二三大臣更爲參決可否

○置神宮監天地壇祠祭署及皇城門各設內使令丞正

副品級有差○衛國公鄧愈卒

　〈自河州班師至壽春愈以疾卒訃聞　上哀慟追封寧河王謚武順　車駕臨奠親擇視葬地命配享　太廟〉

　〈仍肖像祀于功臣廟愈器量宏偉沉毅謙恭愼密臨大敵而不懼有大功而不矜禮賢下士寬惠愛人所歷宣〉

　〈德宣城徽嚴饒撫南昌襄陽八郡之民皆懷其德〉

封沐英爲西平侯食祿二千五百石子孫世襲○都督倉

事濮眞征高麗被執不屈死之

　〈眞鳳陽人國初從舉義以忠勇被遇有功歷官都督至是征高麗被執而高麗王愛其驍勇欲降之不從王怒〉

　〈欲兵之眞大罵曰夷虜爾害我我主必滅爾國爾不知吾大丈夫有赤心肯汝屈耶卽抽刀剖心示之而死王〉

　〈大懼遣使入朝謝罪幷歸眞從行軍士　上曰濮眞當危難秉意不屈忠節可嘉追封樂浪公謚忠襄表其閔〉

　〈曰班超羣將志邁雄師時眞子璵生甫數月卽襁褓中封爲西梁侯以報眞功〉

四川松藩等處蠻寇爲亂命御史大夫丁玉爲平羌將軍

帥師討平之置松江衛戍守

十一月合祀天地于奉天殿○皇孫允炆生

十二月復守謙靖江王徙雲南尋安置鳳陽

戊午〈洪武十一年〉

--

正月上謂廷臣曰古者治天下必廣聰明以擴壅蔽今布

政司卽古方伯之職知府卽古刺史之職所以承流宣化

撫安吾民者也然得人則治否則瘝官曠職病吾民多矣

朕今令之來朝使識朝廷治體以警其玩愒之心且以詢

察言行考其治績以觀其能否苟治効有成卽爲賢才天

下何憂不治○進封湯和信國公○改封吳王爲周王罷

杭州護衛○給朝參文武百官牙牌懸帶出入以防奸僞

○北平有警命信國公湯和率列侯韓政郭興兪通源萱

彬等練兵臨淸以聽調遣

二月戊申祭大社大稷前二日詣奉先殿吿仁祖淳皇帝

配祭日陳設大社在東大稷在西俱北向淳皇帝在東西

向○議減鹽價

三月河閒府知府楊冀安等考績入朝　上命吏部曰今

各官來朝宜課其殿最第爲三等以稱職而無過者爲上

賜坐而宴有過而稱職者爲中宴而不坐有過而不稱職

者爲下不預宴序立于朝宴者出然後退庶使有司知所

激勸○禁奏事關白中書省○命太子正事桂良彥爲晉

王右傳○上諭吏部曰朝廷懸爵祿以待士資格者爲常

流設非爲賢才設今後庶官之有才能而居下位者當不

次用之由是李文煥自西安府知府費震自寶鈔提舉俱

